
El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

La ciudadana y el ciudadano
que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

Taëoti

Ën nuibakë kirika akë tuá kama:

“Kana 2” ënëx ka achushi kirika mitsunan akë ikën.

Anuka mëskú tëti min ëmanuxun akë kama a ikëm: 
kuëokanki ati, ñuina ati, ñu apati, ñu apakë biti, usai romëti 
imainun rairi kama.

Kamabi texto kama anua kamina usokin nun aintsinën ñu 
akë imainun bëtsi ëmanuxun akë nu kama isti ain.

Kirikanu ikë a ati tëti kama an ka mi unamikin akinia, a 
kamina abëtan mi kirika akë tuá kama abëtan ati ain. An 
mi kirika amikë, imainun min xuta min tita, papa an mi 
akimainun.

Asabi kamina ati ain “Kana 2”.

¡Ñu unanun ka akan!

Kamabi ñu apati                                 
Tëti

11
a

c

b

Nun aintsi kakataibo kama an ka matá më, masi, më sapan 
anu atsa apatia bakan aisama otima kupi. Imainun ka 
aintsinëx masakin namanëti ain naënu ñu apati kuanuxunpai 
nun ibu Dios ñukatia ain ñu mëti asabi iti kupi.
Më upi anu kamabi ñu atsa, kari,nonsi, pua, churubi, xëki a 
kama apatia.

Kirikanu ikë kaia a kamina istankëxun ñuiti ain.

Usokin ñu apati 
kananuna unanti ain1

1 Kaia isi kamina abëtan mi kirika tuá kama abë banati 
ain.

2 Min kirikanu kamina ñukakë a bana nanti ain.

3 Uisokinbu kara min ëmanuxun ñu apati ikë a kamina 
min aintsi ñukati ain. Min kirikanu kamina kuënëoti ain.

 ¿Añu kara apain nankë kaia anuxun uni kaman ain?

 Anun anun ñu apati ñu kama a kamina ain kaia 
imainun ain anën nanti ain. 

 ¿Ui kamax kara ñu apatinu kuanin?

 ¿ Añu kara kaia kama anuxun uni kama an ain?  
 ¿ Uisa ñu kama kara anun naë tarëti ax ikën?
 ¿Uisa ñu kama kara apati iabatin?

2Uisai kara kia isnun ka akan 

1 Añu kara ñuia, uisa kara ain titulo ikë kamina texto 
anua isti ain. Usokin axun kamima abëtan mi kirika akë 
tuá kama abë banati ain.

Anun ñu mëti machitu

 ¿Uisa kaia kara anu ikën? 

 ¿ Añu kara texto an ñuin?  

 ¿Uisa kara anun ñu mëti machitu ax ikën? 

 ¿Uisoti karanuna ënë texto lee ti ain? 

 ¿Achushi bana uni imainun ñuina ñuikë 
kaina bana? Mibë tuá kamabë ka a ñui 
bana. 

Anun ñu mëti machitu 

2 Bëri kamina uisai kara texto ax kia kixun isti ain.

Machitu ax ka achushi herramienta 
anun ñu mëti ikën, xubi, í, a kama anun 
tëati, rërati, maxax, imainun lima anun ka 
xëtokania, cha imainun chukuma ikën.

Ax ka achushi herramienta naënuxun anun 
ñu mëti ikën sëpati, xubi ati, ñu apati, í rërati, 
to rërati, kamabi a ñukama anun ati ikën, 
anun tëti, ñu mëti maxax ami, lima anun 
upiokin xëtokë kënshukë iti ikë.

A ñu kaisa mëtak kakë a akë ikën.

Uni an akë: Yonatan Bolívar Jacovo.

3 Anuxun kamina uisai kara kia istankëxun, ain ñukakë  
min kirikanu kuënëoti ain.

 ¿Uisa kara machitu ax ikën?

 ¿Uinua kara a ñu bikanin? 

 ¿Machitu ax kara anun añu ati ikën?

4 Bana kama a kamin texto anua barikin min mëkën 
rëbu anun mëtunti ain. 

5 Anuxun kamina uisai kara kia istankëxun, ain  ñukakë 
min kirikanu kuënëoti ain. ¿Añu akë kara machitu ax 
ikën? 

anun ñu mëti – manish-í kama- ñami

nailon/
mishkiti

Bana recuadro nu ikë a kamina letras móviles anun 
formati ain, anuxun kamina min kirikanu forma ti ain.

metalí, pana xubi ëskikë

6 Uisain kara ia, ñuia istankëxun kamina min kirikanu 
kuënëoti ain.

Juan kakë uni an kaisa achushi me mëraxa anu ñu 
apatisabi, aibi kaisa manish, í anirabu aia ikë.

….Me upí naëokë 
anu ñu apatishi. 

7 Amiribishi ka texto ain párrafo a ñacha, anuxun ka min 
bananbi ñui.

 ¿Añu kara párrafo tibi ñuin?

8 Min kirikanu kamina ñukakë bana a ati ain.

 ¿Añu kara Juan kakë an naë apakin pëuti kupi ati 
ikën? 

 ¿Añu kara anun apati kupi buanti ikë?

Ni manish imainun í 
anirabu.

¿Uisa ñuira kara 
texto ënu ñuin?

¿Uisoti kara texto 
ënëx kuënëokë ikën?

3Bëtsi ëmanu ikë bana kuati 

1 Uisokin kara bëtsi ëmanuxun ñu apati ikë a unanun ka 
akan.

2 Min kirikanu kamina texto a istankëxun ain.

Cashinahua uni an ka 
a tun naënu kamabi 
ain atsi pimiti kupi 
apatia.
Ain naënu apakë ñu 
kama ax asabi pikuti 
kaisa cashinahua uni 
kaman an më ñukatia, 
ain shakuti a ixunkin kaisa ñukatia. Imainun kaisa 
ñu bëru kama a mënu apabui shakutia, ñais, kapë 
a kama ñui.
Nukë bënë kama an kaisa ní sëpati, rërati, upiti 
ëskia mënuti a kama aia, anu ñu apati upi mënuti 
kupi.
Anuxun kaisa xanu kaman an, xëki, atsa, tama, 
nonsi, kari, pua, imainun rairi ñu kama apatia.

   Uni an akë: Emilio Bardales.                                                       

 ¿Uisa ëma kara texto anu ñuin?
 ¿Uisokin kara cashinahua kama an ñu 

apati ain? 

Usokin Cashinahua uni 
kaman ñu apakë

3 Min kirikanu atankëxun kamina oración kama a 
sënëonti ain ain. 

4 Uisa kara ñuixun ka min kirikanu kuënëo.

 ¿Uisoti kuënëikë kara texto ënëx ikën?
 ¿Naënu ñu apakin kara uisa ñu kama atin ikën?

5 Bëtsi texto a kamina kuati ain. Anuxun kamina ñuiti 
ain. 

 ¿Añu kara: “Naënu ñu apakë an ka nu kamabi a piti 
ñu kama inania” kikë ax ikën?    

6 Sinankin ka min kirikanu kuënëo.

¿Mi lee kë kama a 
kamina respondi ti 

ain? Ka ñui.

¿Añu kaina mi 
upiokin lee ti unantin 

kupi ain? 

 Cashinahua kama kara ñu ati kupi 
ñukatin ….

 Ñu apanuxun pain ka …

 Bëbu kama an ka …

Oracione kama

Cashinahua kama atun aintsi pimiti 
kupi naënu kamabi ñu apatia.



Timëkin ñu kama biti  
Tëti

22
a

c

b

Kirikanu ikë kaia a kamina istankëxun ñuiti ain.

Nun aintsi kakataibo kamax ka upiokin ñachatankëxun 
ninu ikë kuti bimi bitsia.
Pëkarakëbë ka bain ain xanu, ain aintsi kamabë ninua 
ñu kuti bimi a bitsi kuankania.

Usokin ñu timëkin ñu biti kana unani1
1 Kaia a isi kamina mibë tuá kamabë banati ain. Bana 

kuënëokë kama an ka mi akinia. 

2 Min kirikanu kamina ñukakë bana a ati ain.

3 Uisa saber ñu bimi biti kara min aintsinën unanxa a 
kamina min kirikanu kuënëoti ain.

 ¿Añu kara kaianu ikë uni kama an ain?
 ¿Uisa kara min sinankë bimi biti ax ikën?
 ¿Ui kamax kara bimi bitsi rikianin?

 ¿Uisa ñu kara timëkin bitsi iabakanin?
 ¿Uisa ñun kara bimi timëkin biti ikën?
 ¿Uisa ñu bimi kama kara biti ikën?

2Uisai kara kia isnun ka akan

1 Kaia iskin kamina titulo a ain texto uisai kara kia ñachati 
ain, anuxun kamina min kirikanu kuënëoti ain.

Usai timëkin ñu biti unia

 ¿Uisa kaia kara anu ikën?

 ¿Añu kara texto anu ñui? ¿Uisa kupi?

 ¿Min iskëx kara uisa kaia ax ikën?

 ¿Uisoti kaina texto a ati ain?

 ¿Achushi relato kaina lean? ¿Uisa kara a 
ñu kama ikën? Mibë tuá kama ka ñuixun.

Unix bimi kuti ninu ia

Achushi nëtën kaisa 
Mario kakë uni ax ain 
xanu karu kana bitsi 
kuani kixun kabiani ain 
naënu kuankëxa.
Ní inubiani bain 
kuankinbi kaisa uni an 
xanu upira mërakëxa, 
mërakëxun kaisa xanu 
an kakëxa, mi akimainun ka ëbë uri kuanti ka kuan 
kabiankin kaisa uni a ura ní nëbëtsi buankëxa.

2 Bëtsi relato kamina uisainkara kia kuati isti ain.

Ní nëbëtsinuax bënuax kaisa uni ax xupibukëbë bai 
bari sinankasmai këkianan ratuakëxa, usa ain kaisa 
imë ain, amiribshi xanu a iskëxbi kaisa chulla chaki 
kakë a iakëxa.
Usa ain kaisa ninubi imë imainun nëtën Mario kakë 
uni ax mësku mësku bimi ninu ikë kama pianan 
ninu uxakëxa, ain aintsinën barikinbi mërama ikën.
Basi ain kaisa uni rairi baka rëbunu ñu bari, ñuina ai 
kuankëxa, bakanuax kamamiu kuankin iskëxbi kaisa 
uni achushi i kamana tsokë mërakin iskëxbi kaisa 
Mario kakë uni ax a ru mërai kuëni upi sinankëxa. 
Mëraxun kaisa rairi uni kama an Mario kakë uni a 
amiribshi ain aintsinu buankë, anuxun kaisa  xanu 
an amo buanxa kixun ñuikëxa.

Kuaisabi inun: Yonatan Bolívar Jacovo.

3 Uisai kara kia istankënxun kamina ain ñukakë kama a 
min kirikanu kuënëoti ain. 

¿Uisai kara 
relato ax 
pëukutin?

¿Añu 
kara 

inutin?

¿Uisai kara 
relato 

këñutin?

5 Bëri kamina min kirikanu upiokin usai inukë ñuikë a 
kuënëoti ain.

 ¿Ui kara Chulla Chaki ax iakëxin? 

 ¿Añu kara Mario inuakëx?

 ¿Añu kara Mario nën ninuax pikukasmai  
bënuxun akëx?

4 Min kirikanu ka bana ñukakë a kuënëo.

Ninu ikë kuti bimi kaisa kuaxa.

Karu tëai kaisa ninu kuanxa.  

A nëtën kaisa kamabi unin ninu ikë imainun 
apaxun bimi kukin pëuakëxa.

Uinbi kaisa kuama ikë imainun mërama ikën.

6 Mibë tuá kamabë banakin kamina ñukakë kama a ati 
ain.

7 Min kirikanu kamina bana ñukakë a ati .

 ¿Min iskëx kara tëma llectura unanti ax asabi ikën?
 ¿Uisa kara min akëx tëti kama iaxin?
 ¿Uisokin kaina upiokin ati ain?

¿Min sinakëx kara asa-
bi ënë relato kama 
unanti ikën? ¿Uisa 

kupi?

¿Uisoti kara ain kaia a 
relato anu nankë ikën?

¿Bëtsi relato usokin ñu 
biti kaina unan. ¿Uinu 

ikë kama?

Achushi relato usokin min 
ëmauxun ñu bimi biti ñuikë 

kamina mkin kirikanu kuënëoti 
ain. Ain kaia këñun kamina ati 

ain.

3Bëtsi ëmanu ikë bana kuati

1 Uisokin kara bëtsi ëmanuxun bimi bikania unanti.

2 Min kirikanu kamina texto a ñukakë ba a nanti ai.

Kandoshi uni kama 
an kaisa usokin ain 
aintsi kaman ñu bia 
avión tankin ñu bitsia, 
marzo, imainun junio 
uxë anun. Kaisa bitsia 
xënán, caimitillo, ichibi, 
nukán, imainun rairi 
bimi kama. 

Imainun ribi kaisa bimi bikin 3 forma nën bitsi, ain 
inu ronruxun ain pakëkë imainun machitu anu 
rëraxun. 

Kamabi a bimi kama bitankëxun kaisa kuanan 
aintsi kama mëtikaia.

Kuaisabi inun akë: José Ríos Pérez.

Usokin Kandoshi kama bimi bikë

 ¿Uisokin kara kandosi uni kama an bimi 
bikin ain?

 ¿Uisa uxë, nëtë kaman kara bimi bikanin?
 ¿Uisokin kara ninua bimi bikanin? 

3 Min kirikanu kamina uisokin kara kandosi kama kuti 
bimi ninua bitsia a kuënëoti ain. 

4 Mibë tuá kamabë  timëax banakin kamina min bananbi 
ñukakë bana a ñuiti ain.

¿Min iskëx kara 
 textonu ikë bana ax 

asabi ikën? ¿Uisa kupi?

¿Uisokin kara 
kandosi kaman bimi 
bi, min aintsin  kara 

uisokin bitsin?

¿Asabi kara 
información texto nu 

ikë ax ikën?

¿Min iskëx kara bëtsi 
ëmanuxun mëskú kuti 
bimi apakë ax asabi 
ikën? ¿Uisa kupi? Ka 

ñui.

5 Min kirikanu kamina ñukakë bana a ati ain.

¿Ñukakë bana a 
kaina min kirikanu 

án? Ka ñui.
¿Añu kaina min lectura 
mejora ti kupi ati ain? 



Ñuina ati
Tëti

33
a

c

b

Nun aintsin kakataibo kama an ka ninua ñuina mën 
nikë imainu ñuina pëchiñu a ninua aia. Imainunribin ka 
imë bain nikin, kainxun atsa, nonsi anu paranxun a pi 
rikuatsinia aia. Ninu ikë pëi, mukura anunribi ka unix ñu 
ati kupi nashia ami ñuina mërati kupi, ain pia, kanti a ribi 
ka anun ronia.

Kirikanu ikë kaia a kamina istankëxun ñuiti ain.

Usokin ñuina ati kananuna unanin                       1
1 Kaia a isi kamina mibë tuá kamabë banati ain. Bana ñukë 

kama an ka mi akinia. 

2 Min kirikanu kamina ñukakë kama ati ain. 

3 Min aintsinën uisa saberes usokin ñuina ati unanxa a 
kamina min kirikanu kuënëoti ain.

 ¿Añu kara uni kama an kaia kama anuxun ain?

 ¿Añu iskë kara kaia kama ax ikën? ¿Añunu kara ain 
diferencia ikën?

 Anun ñuina min ëmanuxun akë ñu kama a kamina 
ain kaia imainun ain anë kuënëoti ain.

 ¿Añu kara uni kama an ai iabatin?
 ¿Uinu kara iabatin?
 ¿Uisa ñun kara ñu bikanin?

2Uisai kara kia isnun ka akan                                                   

1 Ain kaia, título a kamina lee nuxun pai isti ain.  Mibë tuá 
kamabë ka bana. 

Ñuina ati

 ¿Añu kara min iskëxun unia kama an ain? 

 ¿Añu kara texto anu ñuiti ikën? 

 ¿Uisokin kara ñuina ati ikë kaina unankan? 

 ¿Bërama kaina ñuina ati ñuikë isan? A 
ka abëtan mibëtan kirika akë tuá kama 
ñuixun.

2 Bëri kamina bëtsi texto kuati ain. 

Ñuina ati ax ka nun aintsi kakataibo kaman akë 
ñu kama ikë ain aintsi pimiti kupi. Bëri ka bërama 
iasai ñuina itsamashi ikën, ñuina ati kupi ka nun 
aintsi ka ax ura kuania ñuina bari, ñuina kama 
axribi ka rakuëti non itsaira i këñukëbë taraxamo 
moto sierra kuati ka ñuina kama ax ura kuania. 
Akupi kananuna ñuina akinbi itsamashi ati ikën 
ain tua kama a ënti ikën. Nun xutan nun chichin 
ñuina bëruan abi tankin kananuna ñuina ka a 
bëruanti ain.

Kuaisabi inun akë: Yonatan Bolívar Jacovo.

Usokin Kakataibo kaman ñuina akë

3 Uisai kara kia  isun ka min kirikanu kuënëo.

4 Añu kara kaia anu istankëxun ka ñukakë kama a min 
kirikanu kuënëo.

Ñuina akinbi ka 
itsamashi a piti 

ashi ati ikën.

Kakataibo uni 
kaman ka ninu naë 
akinbi chukumashi 
aia, anu ka ñuina 

kama bukuia akupi. 

1

 ¿Añu karanun ninu ikë ñuina kama a bëruanti kupi 
ati ain? 

 ¿Asabi kara ñuina ati ax kakataibo uni 
kamanan ikën?

 ¿Uisa kupi kara bëri ñuina itsamashi 
ikën?

 ¿Uisakupi kara ñuina bëruanti ikë kara 
nun xuta kiax? 

 ¿Uinu ikë bana ax kara asërabi ikën?

2

5 Uisai kara ia kamina isti ain. Min kirikanu kamina ñuiti 
ati ain.

6 Amiribishi kamina isun min bananbi banakin ati ain.

 ¿Uinu ikë párrafo anu kara ñuina akinbi itsamashi ati 
ñuin? 

 ¿Uinu ikë párrafo anu kara ní këñukëbë, ní nënkëbë 
mënukëbë ka ñuina kama abatia kixun ñuin?

¿Añu kara texto anu ñuiaxin?

¿Usoti kuënëokë kara texto ax ikën?

¿Uisa kupi kara ñuina bëruanti asabi ikën?

7 Ënë tëti kamina min kirikanu ati ain.

¿Nun naturaleza 
bëruanti kara asabi 

ikën? ¿Uisa kupi? 
Kamina  ñuiti ain.

¿Uisokin kara min 
ëmanuxun ñuina 
akanin? Ain kaia 
kamina ati ain. 

Ñuina ninua akin kan un aintsi kakataibo 
kaman itsamashi ain aintsi kamabëtan 

piti ashi aia.

3Bëtsi ëmanu ikë bana kuati

1 Bëtsi ëmanuxun usokin ñuina akë kuati.

2 Min kirikanu kamina texto a ñuiti ain. 

Ñuina ninua ati, rëtëti 
a ka kaisa cashinahua 
bëbu kama a tuinshi aia, 
ain aintsi kama pimiti 
kupi.
Ñuina ai kuanux pain 
kaisa uni kama ax 
mëniokatia anun 
ñuina pia, kanti a kama 
mënioia.
Ñuina aikuanti uni kama ax kaisa maxën bëshikitia, 
tashi, ñuchí, sia, a kama kaisa pítima ikë ñuina 
kama ax ababti tima kupi.
Usai kuanxun kaisa a uni kaman ñuina atankëxun 
ain ikënu bëia ain aintsi ain bëchikë a kama pimiti 
kupi.

Kuaisabi inun akë: Yonatan Bolívar Jacovo.

Usokin Cashinahua uni kama ñuina akë

 ¿Uisa pueblo kara texto anu ñuin?
 ¿Uisa kupi kara Cashinahua kama ainan 

ñuina ati asabi ikën? 

4 Uinu ikë bana ax kara asërabi a kamina min kirikanu 
kuënëoti ain.

6 Texto a kamina lee isti ain. Axun kamina uisa kara 
kixun ñuiti ain. 

 Ñuina akai uni kama ax ka maxën bëshikitia.

 Cashinahua kama an kaisa ñuina aikuanuxunpai 
ain aintsi isia.

 Ninu kauni kaisa nëtëax kuania. 

 Ñuina ati ax kaisa asabi ikën ain aintsi pimiti kupi.

5 Ñuikin ka min kirikanu kuënëo.

 ¿Ëma kamanu ikë saberes kama a unanti kara asa 
ikën? ¿Uisa kupi?

Kamabi ënë saber kamax ka usokin ñuina 
këñukima bëruankin upiokin ati ñuia kikë ikën.                                                                  

7 Sinankin ka min kirikanu bana a kuënëoti ain.

Añu kaina bana a ati 
kupi akan? Kamina 

ñuiti ain.

¿Añu kaina upiokin lee 
ti kupi ati ain? 

 ¿Uisoti kuënëokë kara texto ënëx ikën?
 ¿Uisai kara min aintsinëx ñuina ai kuanux ikanin?

Kueokanki  
Tëti

44
a

c

b

Baka rara, nasí, xëxá, ián anu ka bëtsi bëtsi kueokanki 
ikën. Mitañu imainun baritia ñu kueokanki a nun aitsi 
kaman aia.
Kueokanki a ka imë, nëtën, pëkarati urama  rika, pia, 
mishkiti anun axun bikania.
Itsamashi ati ikë këñutima kupi.

Kirikanu ikë kaia a kamina istankëxun ñuiti ain.

Usokin Kueokanki ati unanti1
1 Kaia a isi kamina mibë tuá kamabë banati ain. Ñukakë 

kama an ka mi akinia.  

2 Kaia kama a istankëx kamina uisa kara anun 
kueokanki ati, biti ñu kama ax ikë ñuiti ain.

3 Min aintsi ka uisokin kara bëramaira nun xuta kaman 
kueokanki akëxa a ñukati ain, a ka min kirikanu 
kuënëo.

 ¿ Añu kara min iskëxun uni kama an ain?
 ¿Añunën kara kueokanki ai iabatin?
 ¿Uisa kara anua uni kama iabakë ax ikën?

2Uisai kara kia isnun ka akan 

1 Kaia iskin kamina título a ain texto uisai kara kia 
ñachati ain, anuxun kamina min kirikanu kuënëoti ain.

Tsatsa koti

  ¿Uisara texto ax iti ikën?  

 ¿Uisa kaina sinanin?

 ¿Uisa kara título imainun ain kaia ax ikën?

 ¿Uisa kupi karanuna ënë texto lee ti ain?

Añu kara texto anu ñuia a kamina kuati ain.

Usokin pinuxun ati:

1. Tsatsa a kamina ain puku, xaka a bitankëxun 
upiokin chukati ain.

2. Anun nëishoti ñu, tashi, ajos chakë, culantro 
rënkë a kaman kamina mëskuti ain.

3. Bumë pëi,xënoti pëi, nonsi pëi anun rabunkin 
kopati ikën.

4. Tsinu kamina puruti ain upiti itanun.
5. Anuxun kamina atsa arukë akëñun piti ain.

2

Anun nëishoti kama:

3 tsatsa
3 pëi anun koti
6 culantro pëi
1 ajos chakakë
Tashi
Atsa arukë

Tsatsa ko

3 Texto a isun kamina min kirikanu kuënëoti ain. 

4 Amiribishi texto nua ñachaxun kamina bana kama a 
kuënëoti ain.

Tsatsa kama a pëinu konuxun puruti.

Xuiti itanun ka tsatsa a tsinu puruti ikën.

Tsatsa mëniokin upiokin chukapati.

5 Oración a isun ka uinu ikë ax pain kara rëkuënia a min 
kirikanu ain kaia ati ain.

Tsatsa kama a ka 
pëinu puruxun kopati 

ikën. 

Tsatsa ko a ka ikëtian 
atsa arukë a këñun  

piti ikën.

 ¿Uisa uisa ñu kaman kara piti ati ikën?

 Texto anua ñuikë ¿Uisai kikë kara aderezo 
bana ax ikën?

  Ajos ax kara, ¿tsatsa xuixun o 
xuinuxunpai niati ikën?

6 Mibë tuá kamabë  banakin kamina min bananbi ñuiti ain.

7 Min kirikanu kamina tarjeta isun kaia ati ain.

8 Min kirkanu kamina ñukakë ati ain.

 ¿Usokin receta kikëa unanti kara asabi ikën? ¿Uisa 
kupi?

 Receta anu ñuikë. ¿Uisoxun kara tsatsa kokë ax 
ka ikë kixun unanti ain?

 ¿Min iskëx kara tëti kama ax tëma iaxin?
 ¿Uisa tëë kaina mërán?
 ¿Uisokin kaina upiokin ati ain?

atsa tsatsa

nonsi

3Bëtsi ëmanu ikë bana kuati

1 Bëtsi ëmanuxun usoki ñuina akë unanti.

2 Min kirikanu kamina bana a ñuiti ain. 

Ashaninka uni kama 
an kaisa kueokanki 
anuxunpai më ubi baka 
xëxá upi a baria.
Selva alta kakë anua 
kaisa ián, xëxá, nasí 
a kamanua tsismán, 
batún, tsatsa, pacha, a 
kueokanki imainun rai 
bakanu ikë kama a akania. 
Selva baja kakë anu kaisa baka cha ikë, anu kaisa 
kamabi kueokanki ikë, baín, ruti, tukë, í, ñapon, 
batún, ipu, charu, shapi, pacha a kama. 
Imainun ka bakan tita bakan ñushin bakanu ikë 
xanu, runin kamabi ñushin baka nëmin kama anu 
ikën.

Kuaisabi inun akë: Yonatan Bolivar Jacovo.

 ¿Añu kara texto anu ñuin? 
 ¿Uisa kueokanki kama kara baka chukuma kama 

anu ikën?
 ¿Uisa kupi kara pescador kama ax bëtsi bëtsi 

bakanu kuankanin?

Ashaninka uni kaman usokin 
Kueokanki akë

3 Oración a isun kamina uisai kara kia a min kirikanu 
kuënëoti ain.

Baka chukuma anu ka kueokanki bëshë kama ikë, 
ñapa, chabëx, ipu, shapi, charu, imainun rairi ñu kama.

Selva baja, anuxun ka uni kaman baka nëmin anua 
kueokanki aia.

Selva alta, anuxun ka baka chukuma kama anua 
kueokanki akania.

4 Mibë tuá kamabë kamina banati ain.

¿Min iskëx kara texto 
ax asabi iaxin? ¿Uisa 

kupi?

 ¿Uisokin kara 
Ashaninka uni kaman 

kueokanki ain, imainun 
min ëmanuxun 

akanin?

 ¿Asabi usoki 
bëtsi ëmanu ikë uni 

kaman kueokanki akë  
a unanti ikën? ¿Uisa 

kupi? Ka ñui.

Ñu apakë kama biti
Tëti

55
a

c

b

Kirikanu ikë kaia a kamina istankëxun ñuiti ain.

Nun aintsi kakataibo kama an ka naënu apakë atsa, 
nonsi, xëki, kari, pua, churubi a kama bitsia. Ñuina pëchiñu 
imainun ñuina mën nikë kama an aisama okin pikëmashi 
ñu apakë kama a ain aintsi rairi mëtikanan bitsia.
Chari an ka naënu apakë xëki a barixun nuanabakin pia, 
usokin aia ka naë ibun kainxun unëxun ibinkin ai xëki a 
bitsia, axpain ikë kama a ka tëpuxia charin këñutima kupi.

Usokin ñu apakë kama biti unanti ain1
Kaia a isi kamina mibë tuá kamabë banati ain. Ñukakë 
kama an ka mi akinia. 

2 Bëri kamina min kirikanu a ti ain. 

1

3 Min kirikanu ka uisokin kara min aintsinën apakë ñu 
bitsia a kuënëo.

 ¿Añu kara kaia anu uni kama an ain?
 ¿Añu kara anun uni kaman  anun ñu bikë ax ikën?
 ¿Añu kara anu bitankëxun puruti buankanin?

 ¿Uisa tëti kara uni kama an ain? 
 ¿Uinu kara iabatin? Anua iabakë a ñui.
 ¿Uisa material nën kara ñu bitsi iabatin?

2Uisai kara kia isnun ka akan

1 Ain kaia, título a kamina lee nuxun pai isti ain.  Mibë tuá 
kamabë ka bana.

Xanu tuá Camila ain namá

 ¿Uisa kaia kaia kara anu ikën?

 ¿Min sinankëx kara añu texto anu ñuiti ikën?

 ¿Uisa uxë imainun uisokin kara xëki biti ikën?

 ¿Uisoti karanuna ënë texto unanti ain? 

3 Bëri kamina bëtsi texto kuati ain. 

Uni an akë: Yonatan Bolívar Jacovo.

Camila kakë ain nama

Ain papa kaisa Camila kakëxa. 
Ñuina pëchiñu kama ka 
aisamaira sharati nuanabatia, 
ñu apakë kama ka bisa ikë imëshi 
kananuna bitsi rikianti ain. 

Usa ain kaisa Camila ax upi sinani 
uxakëxa. Pëkarakëbë kuanxun 
iskëxbi kaisa kamabi apakë ñu 
kama a maku, chari, xëxë a kama 
këñukë iakëxa.  
Camila ax kaisa ain aintsibë 

naënu apakë ñu kama a marui anun kuriki bitsi 
tsotia. Kamaxbi kaisa nitëxëaxa masanuituaxa.

Ain papa kaisa Camila kaia, 
ka niru Camila ka bësu, naënu 
kuanti, bësukin Camila nës 
sinankëxbi kaisa ain namakë 
iaxa, naënu kuanxun iskëxbi 
kaisa apakë ñu kama ax upi 
iakëxa.

Xëki a ka timëkin bitankëxun 
mësu piti bukuanan rariri maruti 
bukunia.

Xëki maruti

4 Min kirikanu kamina lee tankëxun ain ñukakë a kuënëoti.

 ¿Añu kara Camila nën namá?
 ¿Añunën kara Camila nën aintsi tsotin? 
 ¿Añu kara Camila nën naënu inuaxin?

Bana recuadro nu ikë a ka letras móviles anun 
puntëxun min kirikanu kuënëo.

naë xëki Camila maruti

5 Texto nu ikë bana kama a kamina min mëkën mëtunkin 
ñuiti. 

6 Kaia a isun ka respuesta  a min kirikanu kuënëo. 

¿Uinu ikë ax kara xëki akë ikën? 

mësi nonsi tsatsakakë

8 Kaia a kamina isti ain. Anuxun kamina bana ñukakë a 
ati ain.

9 Uisa kara kaia ax ikën imainun añu kara anun ati ikë a 
ka ñui. Min kirikanu ka kuënëo.

 ¿Uinu ikë kaia ax kara xëki piti akë ikën? 
 Ka bari. ¿Uisa piti kama kara xëkin ati ikë? 

10 Min kirikanu kamin  ënë tëti kama ati ain.

Ain ñukakë bana ñuiti ¿Uisa ñu  kara min 
ëmanuxun apakania a ka min kirikanu 

kuënëo?

3Bëtsi ëmanu ikë bana kuati

1 Bëtsi ëmanuxun akë tëti unanti.

Achuar uni kama an kaisa a tun mënu naë cha 
atankëxun tama itsaira apatia, apatankëxun kaisa 
120 imainun 140 nëtë kaina tama apakë a biti kupi. 
Usa ain kaisa upiokin tama a aisama okima bikania.
Tama apakë a binux pain kaisa uni kama ax 
samatia, añubi pixuma kaisa tama a bikania tama 
ax tukibuti, champakëtima kupi, kamabi tama 
bitankëxun pain kaisa piti pikania.  
Naë ibu anribi kaisa achushi minga aia kamabi ain 
tëti ain ñu mëti bënëkin këñuti kupi. Imainun kaisa 
tama bitsi uni kama ax NUNKUI, ñui shakutia tama 
bikë kama ax upi pikuti kupi.

Xanu an akë: Isabel Ramírez Arahuanza.

Usokin tama achuar kaman bikë

2 Min kirikanu kamina kuënëoti ain. 

3 Kaia a iskin ka min kirikanu kuënëo. 

4  Ñuikin kamina min  kirikanu kuënëoti ain.

¿Añu kaina mi 
upiokin lee ti unanti 

kupi ati ain? 

¿Ñukakë bana a 
kaina upiokin án? 
Kamina ñuiti ain.

 ¿Uisa ëma kara texto anu ñuin?
 ¿Uisa tëti kara Achuar uni kama an ain?
 ¿Añu kara apakë ñua a upiokin biti kupi 
akanin? 

¿Uisoti kuënëokë kara texto ax ikën?

5 Uisai kara oración ax kia a kamina ñuiti ain.

 Ñu apakë binuxpain ka uni kamax samatia.
 Naë ibu an ka minga aia.

6 Sinankin kamina min bananbi ñuiti ain.

Tëti

66
a

c

b

Nun unioke ñu kama

Kirikanu ikë kaia a kamina istankëxun ñuiti ain.

Nun aintsi xanu kama an ka ain artesanía ati akupi 
mëskú ñu bëru, ñuina xëta, ñuina pëchi anu ka aia. A 
ñu kama ka ikën ñëxkë bëru, masion, tiush bëru, mapú, 
xampa, ishtininti xaká, barín kuma, kana, bo, asin, kain 
ain rani ain pëchi anun ribi ka artesanía kama ati aikën.

Usokin nun unioke ñu kama unanti1
Mibë tuá kamabë kamina kaia a isi banati ain. 1

Bëri kamina ñukakë a min kirikanu ati ain. 2

Uisa saber artesanía ati min ëmanu ikë kara min 
aintsinën unanxa a kamina min kirikanu kuënëoti ain.

3

 ¿Añu kara uni kama an kaia anuxun ai iabatin?
 Añun material nën kara uni kama an ain 

artesanía  kama aia a ka ain kaia imainun anë 
nanti ain. 

 ¿Ui kaman kara artesanía ati kama a ain?

 ¿Uisa tëti kara uni kama an ai iabaitin?
 ¿Añunën kara a ñu kama akanin?
 ¿Añu kara material kama anun unioiti ikën? 

2Uisai kara kia isnun ka akan                    

1 Bana a istankëxun kamina ati ain. Anuax kamina mibë 
tuá kamabë banati ain.

2 Uisai kara texto ax kia a ka min bananabi ñui. ¿Añu kara 
texto anu ñuin?

3 Min kirikanu kamina bana ñukakë a ati ain. 

Texto imainun ka ain 
kaiañu ikën.

Ain kaia ashi 
ka anu ikën.

Ain fecha, kaia  
a ka anu ikë.

 ¿Bëtsi texto ënësaribi kaina unankan? 
¿Uinua kaina isa?

 ¿Uisoti akë kara ënë texto ikën? ¿Uisoxun 
kaina unankan?

 ¿Añu kara texto anu ñuiti ikën?

Ain firma ka 
anu ikë.

 ¿Añu kaia kara anu ikën?

 ¿Añu kara texto anu ñuiti ikën? 

 ¿Uisoti karanuna texto anu ikën ? 



52

4 Bëtsi texto a kamina añu kara ñuia isti ain. 

Nun feria artesanal

Kamabi papa imainun tita kama ka invitan kë 
ikë Feria Artesanal Escolar ati anu.

Tuá kaman akë ñu kama: 
Tari, pisha, chitunti, katin, mëñuti, pia a kama isti kupi. 

Anu iti:  Anuxun kirika akë “San José” 
Nëtë:  Domingo 18 de agosto
Bari:  8:00 am a 3:00 pm. 

Anu anë inanti  Emilio 

Anun banati :  987888555

  ¡KA RIKUATSIN A ÑU 
KAMA UNANI!

5 Min kirikanu kamina lee xun ñukakë bana ati ain.

Bana kama recuadro nu ikë a ka min mëkënan 
mëtunkin unantio. 

Bana recuadro nu ikë a kamina letras móviles anun 
min kirikanu kuënëoti ain.

pisha bunanti feria artesanal

kama

kirika akë tuá 

6  Amiribishi texto a lee  xun ka ain kaia min kirikanu a.

Uinuxun kara anuxun ain. 

Feria nu bukunti ñu kama.

Uni, xanu, tuá invitado kama.

Ikantaetakiri.

Uni ax inscribi ti kama.

  ¿Uisoti kara bana a kuënëokë ikën?

 ¿Uisa bana kaina texto anua mëran? 

mëñuti katin

Uisa ñun kara mëñuti, parunut imainun 
ka pisha, a kamina ain kaia ati ain min 

kirikanu.

7 Ñu kama ain anë isun kamina min kirikanu bana kama 
a rabë rabë kuënëoti ain.

pisha

mëñuti

8 Min kirikanu kamina oración a puntëkin kuënëoti ain.

9 Ënë tëti kamina min kirikanu kuënëoti ain. 

Achushi mëusuti ñu kana ain upira

Pisha ën anira/chaira  ka

Feria Participai    artesanal kana   anu 

3Bëtsi ëmanu ikë bana kuati

1 Bëtsi ëmanuxun uniokë ñu kama unanti.

Shipibo-konibo uni kamax ka Ucayali Pucallpa 
anu tsotia. Xanu shipiba kama an ka a tun 
artesanía aia 
chumu, chitunti, 
tari, mëusuti, tëuti, 
manta, chitunti, 
pisha, kutun, 
bordado  ka upibu 
itanun rairi ñu kama 
këñu akania.
Ain tejido imainun 
ain bordado kama a ka upi itanun ain 
mëkënanbi xanu kama an aia. Tela pukuxun 
pintakë manta, tari, chitunti, maiti, chumu, 
kamabi anu ka ain kuënë kama ka upi itanun 
nania.

Kuaisabi inun akë: Yonatan Bolívar Jacovo.

Shipibo-konibo nën tejido kama

2 Min kirikanu kamina texto ati ain.

  ¿Uisa ëma kara texto anu ñuin?

 ¿Añu tëti kara  Shipibo-konibo kama an ain? 

 ¿Uisokin kara ain artesanía Shipibo-konibo kama ain? 

3 Min kirikanu cuadro axun kamina oración kama a 
sënëonti ain. 

4 Ñuixun kamina min kirikanu ain ñukakë a kuënëoti ain.

5 Sinankin kamina min kirikanu ati ain.

 Ain kuënë ax ka uinsaranbi…

 Ain tejidos imainun bordado ax ka …..

 Kuënë kama ax ka figuras ikën…

Oración kama

¿Ñukakë a 
kaina upiokin 
respodia? A 
kamina ñuiti 

ain.

¿Añu kaina mi 
upiokin lee ti 

unanti kupi ati 
ain? 

 ¿Uisoti kara ënë texto kuënëokë ikën?

 ¿Uisa kupi kara uxë turuan ñu bikanin?

Romëti pëxkuti                     
Tëti

77
a

c

b

Kirikanu ikë kaia a kamina istankëxun ñuiti ain.

Nun ëma kama nuxunn ka kakataibo sabio imainun 
sabia kama an kamabi ninu ikë, apakë ro kama anun 
kamabi ronkin pëxkuti unanxa. 
Uni imainun xanu apanbu an ka ro kama bikin ñukatia, 
uni isinkë a pëxkutikupi. Tuá kaman ka ro kama a 
mëtima ikë.  

Usai romëti pëxkuti kana unani1
Kaia a isi kamina mibë tuá kamabë banati ain. Ñukakë 
kama an ka mi akinia. 

1

Bëri ka min kirikanu ain ñukakë a kuënëo.2

Min aintsi kamina achushi saber usai romëti a ñukati 
ain, anuxun kamina kirikanu ain kaia ati ain.

3

 ¿Uisa ñu kara kaia kama anu inutin?

 ¿Kaia kama a iskin kaina uisokin sinanin? 

 

 ¿Uisa tëti ai kara iabatin? 
 ¿Añunën kara akanin? 
 ¿Uinu kara uni kama ax iabatin? 

2Uisai kara kia isnun ka akan

1 Bana kama ain  kaia imainun ain título kamina isti ain. 
Anuax ka mibë tuá kamabë bana.

Kamabi ro kama

  ¿Añu kara uni kama an ain?

 ¿Añu kara texto anu ñuiti ikën? 

 ¿Uisa kara min kuakëx ronti ax ikën? 

 ¿Uisoti karanuna ënë texto lee ti ain? 

 ¿Bëtsi texto ënë iskëbi kaina isán? 

Bëri kamina ënë texto uisai kara kia isti ain. 2

Kamabi ro kama

A ro kama

“Apakë imainun ninua biti ro kama”

Anun ka nami mëu 
ikë isin kama ronti 
ikë, imainun tumor. 

Shunku untsis

Anun ka xëtan paë, 
ñuna, máxka paë, 
imainun anun. 

Malva

Ax ka puku paë, 
chixu a kama anun 
ronti ikë. 

Orégano

Uni an akë: Pedro Ramírez.

3 Min kirikanu kamina, ñukakë bana a kuënëoti ain.

4 Bana kama a kamina puntëkin min kirikanu kuënëoti ain.

mukura

 orégano

shunku untsis

5 Mibë tua kamabëtan ka uisai kara frase ax kia banakin 
ñuiti ain.

 ¿Uisa ñu kama kara anun pëxkuti kupi biti 
ikën?

 ¿Uinua kara a ro kama biti ikën? 
 ¿Uisa ro kara min aintsinën unanxi?

“Ninua, apakë ro kama 
kama biti”. “Usai pëxkuti romëti”.

¿Añu kaina nun ron pëxkuti romëti 
   kamaxunbi unanti kupi ati ain? 

Kaia iskin kamina añu kara xanu kama aia a mibë tuá 
kama ñuixunti ain. 

6

 ¿Añu kara xanu apanbu kama a nai iabatin? 
 ¿Añunën kara xanu imainun nukë bënë tuá ronti 

ikën?  

Amiribishi kamina texto a isti ain. Bëri kamina min 
bananbi ñuiti ain.2

Bëri kamina ñukakë bana a min kirikanu ati ain:

Min ñukakë a ka min kirikanu kuënëo. 3

¿Uisa texto kara 
min unan ikënui?

¿Uisoti kuënëokë 
kara texto ënëx 

ikën?

3Bëtsi ëmanu ikë bana kuati 

1

2 Min kirikanu kamina texto a kuaxun ain. 

Matsiguenka uni kama 
ka bana ñuia,  bëtsin 
uni aisama okëbë isinn 
kama kaitia kiax ka 
nunin kama bana ñuia.

Uni pëxkuti kupi kaisa 
curandero uni kama 
an, uraxun unin 
istisamanuxun uni ronki 
pëxkuia. 

Matsigenka xanu imainu uni xëni an kamabi ro kama 
unankë a tun kaisa kamabi aintsi kama usai romëti, ron 
kama a unamia manutima kupi.

Kuaisabi inun akë: Yonatan Bolivar Jacovo.

Usokin Matsiguenka kaman uni ronkë

 ¿Uisa ëma kara texto anu ñuin?
 ¿Añu pain kara matsiguenka uni kama uni 

ronuxun ain?

Mibë tua kamabë ka usai ka a bana kia ñui bana.3

¿ Ñukakë kama 
a kaina upiokin 
akan?  ka ñui.

¿Añu kaina mi 
upiokin lee ti 

unanti kupi ati 
ain? 

Itsaira isin ka uni kaman bëtsi aisama 
okëbë pikutia kixun ka ñuiaxa.

Usai isinan bikëx pëxktui bana nun 
xutan ñuikë a manutima.

Min kirikanu kamina ñukakë kama a ti ain.4

 ¿Min sinankëxun kara min ëmanuxun uni ronkë 
usokinribi matsiguenka kaman an ain? 

 ¿Asabi kara bëtsi ëmanuxun usokin isin rinti a uanti 
asabi ikën? ¿Uisa kupi?  

Sinankin kamina mibë tuá kamabëtan ñuiti ain.5

Nun í kama apatëkënti       
Tëti

88
a

c

b

Kirikanu ikë kaia a kamina istankëxun ñuiti ain.

Nun aintsi kakataibo kaman ka uisokin kara nun xuta, nun 
chichin bërama më, ní, baka a bëruankëxa abi tankin ka ain 
ëmanuxun akania.
Nun ëmanu ikë í upibu kunxan, ñuñu, ishtininti imainun 
rairi í, kama kë ax këñutima kupi ka ain bëru a reforesta kin 
apatëkënti ikën.

Usokin í apatëkënti kana unani1
1 Kaia a isi ka mibë tuá kamabë bana. Ñukakë kama a 

iskin kamina ati ain. 

2 Min kirikanu kamina ñukakë kama a ti ain. 

3 Min aintsinën kara uisa saberes usokin í, apatëkënti 
unanxa a kamina ñukati ain.

 ¿Uisa kara kaia kama ax ikën?

 ¿Uisa problema kara apain nankë kaia anu ikën?

 ¿Uisai kikë kara reforestación, apati bana ax ikën? 
Kamina ñuiti aina.

 

 ¿Uisa ñu kara kaia kama anuxun ai iabakanin? 
 ¿Uinu ikë actividad apain kara akanxin?
 ¿Uinu kara a tëti ai iabakanin? Kamina ñuiti ain.

2Uisai kara kia isnun ka akan

1 Añu kara texto anu ikë kamina isti ain. Mibë tuá 
kamabë ka bana.

 ¿Uisa texto kara iti ikën? ¿Bëtsi 
kaina bërama isan? 

 ¿Añu kara texto anu ñuiti ikën? 

 ¿Uisoti kaina texto a lee ti ain? 

 ¿Uisokin kara í apati ikë a kaina 
unankan? 

2 Rabë diferencia mi texto nua iskë a kamina min 
kirikanu kuënëoti ain.

Historieta Afiche

Uni kamax ka í bëru kama a 
ka amiribishi këñuima kupia 
apatëkënti ikë kiaxa.

Achushi nëtën kaisa camión 
achushi an itsaira madera 
buankë mëraxa.

Bëtsi texto kamina bëri  isti ain. 3

¡Nun níkama salva nun ka akan

Pedro, ka is 
u kamion ka 

itsaira í purukë 
ikën.

Usaka rairi 
kama chanioti 

ka kuan.

¡Aisama ka 
usokin nun ní 

këñukë ax ikën.

Usa ka, 
kananuna 
amiribishi  

í, kama 
reforesta ti  

ain.

Atsankë kananuna ai, aibi 
kananuna upi itanun í  bëru 
kama apatëkëan.

Nun mënu í 
kaitëkënti kupi 

amiribishi í bëru 
apati ikën.

Usa ain kananuna 
uni kama bëri ni 

aisamaira këñuxuma 
a nun kati ain.

Anuxun kamina cartel unioti 
ikanin.

¡Ënë cartel 
kama ka  nanti 

ikë. 

¡ Usaka ní 
respetankë iti 

kupi.

4 Min kirikanu ñukakë kama a ti ain.

5 Uisai kara historieta anu inutia a ka min kirikanu kuënëo.

 ¿Ui kamax kara historieta anu ikë uni kama 
ikën?

 ¿Añu kara historieta anu ñuiaxin?
 ¿Uisokin kara ní kama a salva ti ikë kara 
kiaxin?

 ¿Uinu ikë afirmación ax kara ama ikën? Ka 
ñui? 

1

2

3

I ápati akë anun kananuna í maruti ain.

Ni a reforesta kë anun kananuna nun me bërua-
ni.

Uni kaman ka í, apati kuënkëma ikë.

¡Kanuna cartel  kama a 
nanti ain!

Kananuna í, apati 
ain.

Uni kamax ka camión a 
isi masanuituaxa.

Min kirikanun ka ñukakë kama añu kara ñuia istankëxun 
kuënëo. 

6

¿Uisai kara 
historieta ax 

peukutin?

¿Anuax kara 
uisai ikanin?

¿ Uisai kara 
historieta ax 

keñutin?

Amiribishi a isun kamina a mibë tuá kamabëtan ain 
ñukakë ax kara uisa kia a ñui.

7

Ënë tëti kama ka min kirikanu a. 8

 ¿Uisa kupi kara uni kama itsaira sinanxin?

 ¿Uisokin kara uni kama atun sinaninxin?

 ¿Asabi kara í, apati ikën? ¿Uisa kupi?

 Achushi cartel í, apati ñuikë kamina ai 
kaia ati ain.

 ¿Min kuënkë historieta ax iaxin? ¿Uisa kupi?

 ¿Bëtsi kaina min ënë texto lee nun kixun 
ñuixunti ain ain? Ka ñui, uisokin kaina 
unamiti ain.

3Bëtsi ëmanu ikë bana kuati

1 Usokin bëtsi ëmanuxun í, apati unanti.

Matsigenka uni kama í apakë

Matsigenka uni 
kama ain më 
kama ax kaisa nun  
Amazonía peruana 
anu, Cusco imainun 
Madre de Dios anu 
tsotia. Ain mexun ribi 
ka a uni kaman ain 
më, baka, ñuina, ni, 
kamabi a bëruania.
Nun Amazonia anu 
ka bëri itsaira ní, këñukania, itsa contaminación 
ka më, baka, ñuina xëxá anu akania, ñuina 
kamax  këñuti ura kuania.
Usa ain kaisa matsiguenka kaman a tun mënu 
amiribishi í reforestación, i apatëkënkin pëuxa, 
ax ka asabi ikë ní, ñuina kama ax upitax kaiti 
bukuti kupi.

Kuaisabi inun akë: Yonatan Bolivar Jacovo.

2 Min kirikanu ka texto a lee tankëxun a ti ain: 

 ¿Uisa ëma kara texto anu ñuin?
 ¿Añu kara matsigenka uni kaman ní bëruanti kupi ain? 

Min kirikanu ka uinu ikë bana ax kara asërabi ikë a 
istankëxun kuënëo.

2

Mibë tuá kamabë banakin ka  atankëxun min kirikanu 
bana kama a ti ain.

4

 ¿Min sinankëx 
kara í apati kama 

ax asabi ikën? 
¿Uisakupi?

¿Mi lee kë ax kara 
asabi ikën?¿Uisa 

kupi?

Matsigenka uni kama 
an ka í, reforesta kin 

pëuaxa.

Matsigenka uni 
kama an ka, í 

këñuia.

Matsigenka unin 
kama an ka í, rërakin 

pëuaxa.

Nux kananuna ain kakataibo uní kama

CARTA DEMOCRÁTICA INTERAMERICANA 



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

La ciudadana y el ciudadano
que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso



El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

Himno Nacional Escudo NacionalBandera Nacional

SÍMBOLOS DE LA PATRIA

Declaración Universal de los Derechos Humanos

PERÚ Ministerio
de Educación

Texto de Comunicación 2-Primaria

Kirika kuënëokin unanti

